გ ა ნ ა ც ხ ა დ ი
2024-2025 წლის საუკეთესო პრაქტიკის პროგრამაში მონაწილეობაზე
ქუთაისის  მუნიციპალიტეტი

1. პრაქტიკის/ინიციატივის სათაური: 

მობილური აპლიკაცია - MyCity Events & Volunteering

თემატიკა:

ახალგაზრდული პოლიტიკის განხორციელება და ახალგაზრდების ჩართულობის ხელშეწყობა;

2. პრაქტიკის/ინიციატივის ავტორი/ინიციატორი: 

ინიციატივა შემუშავებულია კულტურის, სპორტის, განათლებისა და ახალგაზრდობის საქმეთა სამსახურის მიერ.
3. მუნიციპალიტეტის ზოგადი მონაცემები: 


ქუთაისი – ქალაქი საქართველოში, იმერეთის მხარის ადმინისტრაციული ცენტრი. მდებარეობს მდინარე რიონზე. ოფიციალურად ქალაქად გამოცხადდა 1811 წელს. მოსახლეობა138.200 (2016 წლის მონაცემებით). ქუთაისი მნიშვნელობით საქართველოს მეორე სამრეწველო და კულტურული ქალაქია. ქუთაისის ძველი სახელებია: აია, ქუთაია, ქუთათისიუმი. შუა საუკუნეებში ქუთაისის სახელი უკავშირდებოდა დავით აღმაშენებლის მოღვაწეობას, ახალ ეპოქაში — აკაკი წერეთლის, ზაქარია ფალიაშვილის, კოტე მარჯანიშვილის საქმიანობას.  ქუთაისი არის ეკონომიკურად ერთ-ერთი ყველაზე სწრაფად მზარდი ქალაქი საქართველოში, რომელიც დაკავშირებული მხარეების ფართო ჩართულობით უზრუნველყოფს: 
      ➢ მაღალი ხარისხის განათლების სერვისის მიწოდებას; 
➢ მაღალი ხარისხის ადმინისტრაციული, საკონსულტაციო და საყოფაცხოვრებო სერვისის მიწოდებას; 
➢ საინვესტიციო და სამეწარმეო გარემოს გაუმჯობესებას; 
➢ საქალაქო ინფრასტრუქტურის მოწესრიგებას; 
➢ ქალაქის ცნობადობის გაზრდას; 
➢ ტურისტული ატრაქციების გაუმჯობესებას და მათი მიმზიდველობის ზრდას; 
➢ გამართული სპორტული და კულტურული ინფრასტრუქტურის შექმნას; 
➢ ეკოლოგიური და გამწვანების სტანდარტების დაცვას. 


4. მუნიციპალიტეტის მახასიათებლები: 

· შიდა ფაქტორები - ქალაქ ქუთაისის მუნიციპალიტეტის მერიის თანამშრომელთა კვალიფიკაცია, ადგილობრივი თვითმმართველობის ახალგაზრდული პროგრამული  ბიუჯეტი, ასევე მუნიციპალიტეტში ჩატარებული ახალგაზრდების საჭიროებების კვლევა იძლევა  შესაძლებლობა იძლევა პრიორიტეტების გამოვლენის საშუალებას. 

5. პრაქტიკის/ინიციატივის მოკლე აღწერა: 
 

· გამოწვევა - ქუთაისში კულტურული, სპორტული, საგანმანათლებლო და ახალგაზრდული ღონისძიებების შესახებ ინფორმაციის მიღება სხვადასხვა პლატფორმაზე იყო გადანაწილებული, რის გამოც ახალგაზრდებსა და მოქალაქეებს უჭირდათ დროული, ერთიან სივრცეში თავმოყრილი და სანდო ინფორმაციის მოძიება. დამატებით გამოწვევას წარმოადგენდა ახალგაზრდების თანამონაწილეობის დაბალი დონე ქალაქის ღონისძიებების ორგანიზებასა და განხორციელებაში.  ინფორმაციისა და მოხალისეობის სისტემური მექანიზმების ნაკლებობა ზღუდავდა ახალგაზრდების აქტიურობას, მათი უნარების განვითარებასა და თვითმმართველობის პროცესებში ჩართულობას.;
· წარსული გამოცდილება - წლების განმავლობაში ღონისძიებების შესახებ ინფორმაციის გავრცელება ხდებოდა სოციალური ქსელების ცალკეული გვერდებით, ბანერებით და კომუნიკაციის სხვა გზებით. არსებული მიდგომა ვერ უზრუნველყოფდა მკაფიო, ერთიან და მოქნილ საინფორმაციო ველს. ასევე, მოხალისეების ჩართულობა არ იყო რეგულირებული ციფრული პლატფორმით, მონაწილეები რეგისტრაცია ხდებოდა Excel-ფორმატებში, სატელეფონო სიებით ან სხვადასხვა არაოფიციალური არხით. ზემოხსენებული  ნეკლებად ახდენდა ეფექტურ თანამშრომლობას, მონაცემების შეგროვებასა და ახალგაზრდების პოტენციალის სრულად გამოყენებას.
· პასუხი არსებულ გამოწვევაზე - ამ გამოწვევების საპასუხოდ ქალაქ ქუთაისის მუნიციპალიტეტის მერიის კულტურის, სპორტის, განათლებისა და ახალგაზრდობის საქმეთა სამსახურმა შექმნა ინოვაციური მობილური აპლიკაცია, რომელიც პირველად აერთიანებს ქალაქში დაგეგმილი ყველა ტიპის ღონისძიებას ერთ ცენტრალიზებულ ციფრულ პლატფორმაზე. აპლიკაცია უზრუნველყოფს: 1) ღონისძიებების სრულყოფილ, მუდმივად განახლებად კატალოგს; 2) მარტივ ნავიგაციას და სწრაფ წვდომას ინფორმაციაზე; 3) ახალგაზრდებისთვის მოხალისეობრივი ეკოსისტემის შექმნას - მონაწილეობის რეგისტრაციას, დავალებების აღებას, ქულების დაგროვებასა და მოტივაციის ზრდას; 4) თანამედროვე, მონაცემებზე დაფუძნებულ მენეჯმენტს, რაც უწყებებს საშუალებას აძლევს უკეთ დაგეგმონ ღონისძიებები და რესურსები. 
აღნიშნული ინოვაციური პლატფორმა ქმნის შესაძლებლობას, რომ ქუთაისი კიდევ უფრო მეტად განვითარდეს როგორც ახალგაზრდული, კულტურული და საგანმანათლებლო აქტივობების თანამედროვე ცენტრი.

6.  განხორციელებული პრაქტიკის/კონკრეტული ინიციატივის დეტალური აღწერა:

· პროექტის შინაარსი
ინიციატივის მიზანია ქუთაისში დაგეგმილი კულტურული, სპორტული, საგანმანათლებლო და ახალგაზრდული ღონისძიებების ერთიან, ცენტრალიზებულ და თანამედროვე ციფრულ პლატფორმაზე თავმოყრა. სპეციალურად შექმნილი ინოვაციური მობილური აპლიკაცია უზრუნველყოფს როგორც მოსახლეობის ინფორმირებას, ისე ახალგაზრდების მოხალისეობრივი ჩართულობისა და მოქალაქეობრივი აქტივობის გაზრდას. აპლიკაცია აერთიანებს ღონისძიებების კალენდარს, მოხალისეთა რეგისტრაციის სისტემას, დავალებების მართვის მექანიზმებსა და ქულებზე დაფუძნებულ მოტივაციის მოდელს. ინიციატივა ეხმარება ქალაქს არსებული კომუნიკაციური ხარვეზების დაძლევაში, პროცესების სტანდარტიზაციაში და ახალგაზრდობის პოლიტიკის მეტად თანამედროვე ფორმატში გაძლიერებაში.
პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი 

( ა) ხელშეკრულება ბ) ახალგაზრდული კვლევის შედეგების  ანგარიში გ) ახალგაზრდობის სააგენტოს მომართვა
 
· ინფორმაცია მოქალაქეების, სხვადასხვა ორგანიზაციებისა და ინსტიტუციების   ჩართულობის შესახებ; 
(ახალგაზრდები - როგორც ფოკუსჯგუფებში მონაწილეები, ასევე ტესტირების ფაზაში; მოხალისეები - აპლიკაციის მოხალისეობრივი მოდულის პრაქტიკული შეფასებისთვის;  ქუთაისის მერიის ახალგაზრდული მრჩეველთა საბჭო - საჭიროებების შეფასებისა და კონტენტის განთავსების სწავლების პროცესში.)

· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - საკუთარი: ახალგაზრდობის განყოფილება, მერიის მრჩეველთა საბჭო; არასაკუთარი: კონტრაქტორი კომპანია - შპს მულტიდევი UX/UI დიზაინერები, მოხალისეები.
ბ) ფინანსური - მუნიციპალიტეტის ბიუჯეტი - აპლიკაციის შექმნა, ტექნიკური მხარდაჭერა,; გ) გამოყენებული მატერიალურ-ტექნიკური რესურსი კომპიუტერული ტექნიკა; სერვერები და ჰოსტინგი; აპლიკაციის ტესტირების მოწყობილობები; პრეზენტაციისთვის საჭირო ტექნიკა და ინფრასტრუქტურა;

· პროექტის განხორციელების პროცესში გამოკვეთილი პრობლემებისა და მათი გადაჭრის გზების აღწერა;
	გამოწვევა

	ტექნიკური პრობლემები და სამომხმარებლო შეცდომები

· ინფორმაცია იმ პარტნიორების შესახებ, ვინც ჩართულნი იყვნენ პროექტის დაგეგმვის, ან განხორციელების ეტაპზე; 
· ქუთაისის საერთაშორისო უნივერსიტეტი (KIU)სტუდენტები
· ახალგაზრდების მრჩეველთა საბჭო
· კერძო IT კომპანია (აპლიკაციის შემქმნელი)

· სხვა დამატებითი ინფორმაცია, რაც მნიშვნელოვანი იყო პროექტის წარმატებით განხორციელებისათვის;

აპლიკაცია არის ინოვაციური  გადაწყვეტა, რომელიც უპირველესყოვლისა აწესრიგებს ქალაქში ღონისძიებების მართვის პროცესს ერთიან პლატფორმაზე. მისი სტრუქტურა ადაპტირებადია, განახლების შესაძლებლობით და იძლევა მონიტორინგის, ანალიტიკისა და რესურსების ოპტიმიზაციის თანამედროვე შესაძლებლობებს. ინიციატივა სრულად შეესაბამება მუნიციპალიტეტის ახალგაზრდული პოლიტიკის პრიორიტეტებს, ქუთაისის როგორც ახალგაზრდული და კულტურული ცენტრის განვითარებას და ქალაქის თანამედროვე ტექნოლოგიური იმიჯის გაძლიერებას.

7. მიღწეული შედეგი და დადებითი გავლენა: 

ინოვაციური მობილური აპლიკაციის დანერგვამ ქალაქ ქუთაისის მუნიციპალიტეტში მნიშვნელოვნად გააუმჯობესა ღონისძიებების დაგეგმვის, განხორციელებისა და მოქალაქეებისთვის ინფორმაციის მიწოდების პროცესი. აპლიკაციამ შექმნა ერთიანი, სტრუქტურირებული და მომხმარებელზე ორიენტირებული ციფრული სივრცე, რომელმაც არსებითად შეცვალა ახალგაზრდების, მოქალაქეების, ორგანიზაციებისა და მუნიციპალური სტრუქტურების ურთიერთქმედება.

ინფორმაციის ხელმისაწვდომობის ზრდა

მოსახლეობა ერთ სივრცეში მიიღებს ყველა აქტივობის შესახებ სრულყოფილ ინფორმაციას, რაც გააუმჯობესებს მონაწილეობასა და ჩართულობას.

 ახალგაზრდების მოტივაციის გაზრდა

მოხალისეობის სისტემის ამოქმედებით ახალგაზრდები მიიღებენ სტრუქტურირებულ გამოცდილებას, ქულების დაგროვების და საკუთარი სამოქალაქო ჩართულობის აღიარების შესაძლებლობას.

 ღონისძიებების მენეჯმენტის გაუმჯობესება

მუნიციპალური სამსახურები შეძლებს ღონისძიებების უკეთ დაგეგმვას, მონიტორინგს და შედეგებზე დაფუძნებულ გადაწყვეტილებების მიღებას.

 თვითმმართველობის გამჭვირვალობის ზრდა

 პლატფორმა მოქალაქეებისათვის შექმნის რეალურ დროში ინფორმაციის მიღების შესაძლებლობას, რაც ზრდის ნდობას და ანგარიშვალდებულებას.

 ქუთაისის ტექნოლოგიური იმიჯის გაძლიერება

აპლიკაცია ხელს შეუწყობს ქალაქის პოზიციონირებას როგორც თანამედროვე, ინოვაციური მიდგომების მქონე თვითმმართველობას.


8. მიღებული გამოცდილება და გაკეთებული დასკვნები:

· წარმატების განმსაზღვრელი ფაქტორები 
(მუნიციპალიტეტის სპეციფიკური საჭიროებების გათვალისწინება - პროექტის დიზაინი მთლიანად ემყარებოდა ადგილობრივი ახალგაზრდების ინტერესებსა და არსებული ინფრასტრუქტურის შესაძლებლობებს. 
ინსტიტუციური მხარდაჭერა - მუნიციპალიტეტის მხრიდან პროცესის მენტორთა მხარდაჭერა და ადმინისტრაციული რესურსის ჩართვა. 
მხარდამჭერი პარტნიორები - ახალგაზრდული ორგანიზაციები, სკოლები და უნივერსიტეტები. 
გამჭვირვალე ბიუჯეტირება - ბენეფიციარებისთვის ზუსტი ინფორმაციის მიწოდება გაზრდის ნდობას და ჩართულობას. კომუნიკაციის ეფექტიანი არხები  სოციალური ქსელების, ოფიციალური ვებ-გვერდების და სალოკაციო შეხვედრების ჩართვა.);
· ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) პროექტის შედეგად მუნიციპალური სერვისის მიწოდებაში ასახული ცვლილება
· დაინერგა ახალი ახალგაზრდული/საგანმანათლებლო/სოციალური სერვისი, რომელიც აქამდე მუნიციპალიტეტში არ არსებობდა.
· გაუმჯობესდა მომსახურების ხელმისაწვდომობა - გაიზარდა ბენეფიციართა რაოდენობა და ჩართულობა.
· შეიქმნა სტანდარტული პროცედურები და მექანიზმები, რომლებიც შესაძლებელს ხდის სერვისის გაგრძელებას მომდევნო წლებში.
ბ) პროექტის შედეგად ადგილობრივ ბიუჯეტში ასახული ცვლილება
· მუნიციპალიტეტმა გაიზარდა ცნობიერება სერვისის ღირებულებისა და საჭიროების შესახებ, რის შედეგადაც გაიზარდა/გაიწერა შესაბამისი ბიუჯეტი.
· მოხდა რესურსების ოპტიმიზაცია - გარკვეული პროცესები შემცირდა ხარჯთეფექტიანობის გამო.
გ) მოსახლეობის მხარდაჭერა
· მოსახლეობაში გაიზარდა ინფორმირებულობა პროექტის მიზნებისა და შემოსული სარგებლის შესახებ.
· ახალგაზრდების აქტიური ჩართულობა და მოხალისეობრივი მხარდაჭერა მიუთითებს ინიციატივის მნიშვნელობაზე.
დ) შეტანილია თუ არა პროექტი მომავალი წლის ბიუჯეტში
· პროექტი/ინიციატივა აღარ არის შეტანილი მომავალი წლის ბიუჯეტში, რადგან შექმნის პროცესი მინმდინარე წელს დასრულდა. 
· თუმცა საგანმანათლებლო ან/და ინფრასტრუქტურული განვითარების-გაუმჯობესების მიზნით დაგეგმილია დამატებითი რესურსების მოზიდვა - კერძო სექტორის და დონორული ორგანიზაციების მხრიდან.

9. საკრებულოს როლი:

ქალაქ ქუთაისის მუნიციპალიტეტის საკრებულოს წევრები, ჩართულები არიან წლის ბიუჯეტის დაგეგმვისა და განხორციელების ყველა ეტაპზე, შესაბამისად, აპლიკაციის შექმნის აუცილებლობა მხარდაჭერილია წარმომადგენლობითი ორგანოს მხიდან.

10. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
მობილური აპლიკაციის დანერგვის საწყის ეტაპზე მიღებული პრაქტიკის საფუძველზე, მუნიციპალიტეტი განსაზღვრავს შემდეგ მთავარ სამომავლო მიმართულებებს, რომლებიც მიზნად ისახავს როგორც პლატფორმის ტექნოლოგიურ სრულყოფას, ისე ადგილობრივ ახალგაზრდებთან, საზოგადოებასთან და პარტნიორ ორგანიზაციებთან თანამშრომლობის გაფართოებას.
1. აპლიკაციის ფუნქციური განვითარება და ტექნიკური გაუმჯობესება
პროექტის შემდეგ ეტაპზე იგეგმება აპლიკაციის ფუნქციების გაფართოება, მათ შორის:
· ღონისძიებების ინტელექტუალური რეკომენდაციების მონახაზი (AI–ზე დაფუძნებით),
· პერსონალური პროფილების გაძლიერება,
· მოხალისეთა ქულების სისტემის გამარტივება და ავტომატიზაცია,
· push-შეტყობილებების დეტალური კატეგორიების დამატება,
· აპლიკაციის ადაპტირება შშმ პირებისთვის (ADA-compliant სტანდარტები).
2. მოხალისეობრივი სისტემის გაფართოება და სტიმულირება
მომდევნო ეტაპზე განიხილება ქულების დაგროვების სისტემის გაძლიერება და პარტნიორი ორგანიზაციების ჩართვა, რათა მოხალისეებს მიეცეთ შესაძლებლობა ქულები გადააქციონ ვაუჩერებად, მომსახურებებზე ფასდაკლებად და სხვ.

3. ინტეგრაცია მუნიციპალურ პლატფორმებთან და სხვა უწყებებთან თანამშრომლობა
იგეგმება თანამშრომლობის გაფართოება:
· ახალგაზრდულ მრჩეველთა საბჭო
· საჯარო სკოლებსა და პროფესიულ/უმაღლეს საგანმანათლებლო დაწესებულებებთან,
· სპორტულ ფედერაციებთან და კულტურის ორგანიზაციებთან.
ასევე განიხილება აპლიკაციის ინტეგრირება ქალაქის სხვა ციფრულ სერვისებთან, რაც მოქალაქეებს სრულყოფილ მომსახურებას შესთავაზებს ერთიან სისტემაში.
4. მონაცემებზე დაფუძნებული მართვის სისტემის დანერგვა
აპლიკაციის გამოყენების ანალიტიკის საფუძველზე მუნიციპალიტეტი გეგმავს:
· ღონისძიებების დაგეგმვის პროცესის ოპტიმიზაციას,
· ბენეფიციართა ჩართულობის ზრდის მიმართულებით მიზნობრივი პოლიტიკის ჩამოყალიბებას,
· ახალგაზრდული საჭიროებების უკეთ დაფიქსირებასა და საპასუხო მუნიციპალური სერვისების გაუმჯობესებას.
5. მოსახლეობის ინფორმირებულობის გაზრდა და აქტიური კამპანიები

დასაგეგმია საინფორმაციო კამპანიები, რითაც მუნიციპალიტეტი უზრუნველყოფს აპლიკაციის ფართო გავრცელებას ახალგაზრდებში, მშობლებში, საგანმანათლებლო დაწესებულებებსა და ადგილობრივ ორგანიზაციებში.
6. ფინანსური მდგრადობის უზრუნველყოფა

აპლიკაციის გრძელვადიანი ფუნქციონირებისთვის იგეგმება დონორ ორგანიზაციაბთან/ სააგენტოებთან შესაძლო სამომავლო პარტნიორობა.
7. რეგიონულ და ეროვნულ დონეზე გამოცდილების გაზიარება

მიღებული გამოცდილების წარმოჩენა და სხვა მუნიციპალიტეტებთან, ასევე ქუთაისთან დამეგობრებულ ქალაქებთან თანამშრომლობა ხელს შეუწყობს პრაქტიკის გავრცელებას, რაც ქუთაისს აქცევს ინოვაციური ახალგაზრდული პოლიტიკის ერთ-ერთ წამყვან მაგალითად.

11. საკონტაქტო ინფორმაცია: 

· განაცხადის შევსებაზე პასუხისმგებელი პირის მონაცემები: ლანა სვანიძე - ქალაქ ქუთაისის მუნიციპალიტეტის მერიის სპორტისა და ახალგაზრდობის საქმეთა განყოფილების ხელმძღვანელი - (598  211291; 

· პროექტის საკონტაქტო პირების მონაცემები: გიორგი ცხაკაია - ქალაქ ქუთაისის მუნიციპალიტეტის ვიცე-მერი - (599 011101);


12. თანდართული დოკუმენტების/მასალების სია 

ა) ხელშეკრულება
ბ) ახალგაზრდული კვლევის შედეგების  ანგარიში
გ) ახალგაზრდობის სააგენტოს მომართვა

განაცხადის მიღების ვადაა 2025 წლის 15 სექტემბერი - 30 ნოემბერი.
შევსებული განაცხადი და თანდართული დოკუმენტაცია გთხოვთ  ატვირთოთ ვებ-პორტალზე   bestpractice.nala.ge
* შენიშვნა: განაცხადის შევსებასთან დაკავშირებით კითხვების არსებობის შემთხვევაში დაუკავშირდით ნინო ზურაბიშვილს ტელ.: 595 577734  nzurabishvili@nala.ge 
